
ԱՄՓՈՓԱԹԵՐԹ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԱՊՐԻԼԻ 30-Ի N718-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Աշխատանքի և սոցիալական հարցերի նախարարություն  
	21.02.2022թ.

	
	N 040/10844-2022

	Առաջարկություններ և դիտողություններ չունի:
	

	2. Առողջապահության նախարարություն

	17.02.2022թ.

	
	N 020/10215-2022 

	1. Առողջապահության նախարարի 2021թ. դեկտեմբերի 9-ի «Պետության կողմից երաշխավորված անվճար պայմաններով հեմոդիալիզային բժշկական օգնության և սպասարկման կազմակերպման և իրականացման չափորոշիչը հաստատելու մասին» թիվ 91-Ն հրամանի հավելվածի Ձև 1-ով սահմանված «Ծրագրային հեմոդիալիզ ստացող պացիենտի բժշկական քարտ»-ի և Ձև 2-ով սահմանված «Հեմոդիալիզի սեանսի վարման արձանագրության օրինակելի ձև»-ի վերաբերյալ կետեր` պետական պատվերի շրջանակներում հեմոդիալիզային բժշկական օգնություն և սպասարկում իրականացնող բժշկական հաստատությունների համար:
	Չի ընդունվել: 
Գործում են բժշկական կենտրոններ, որոնք վճարովի հիմունքներով իրականացնում են հեմոդիալիզային բժշկական օգնություն և սպասրկում,  ուստի առաջարկված կետի նախատեսումը, նշանակում է վերահսկողություն իրականացնել միայն պետական պատվերի շրջանակում իրականացվող հեմոդիալիզային
ծառայությունների դեպքում, իսկ վճարովին բաց է մնում վերահսկողական ոլորտից։


	2. Առողջապահության նախարարի 2021թ. հուլիսի 15-ի «Պետության կողմից երաշխավորված անվճար և արտոնյալ պայմաններով սրտի վիրահատական ծառայությունների կազմակերպման չափորոշիչը հաստատելու մասին» թիվ 54-Ն հրամանի հավելվածի 29-րդ կետով սահմանված պահանջի, ինչպես նաև հրամանի հավելվածի Ձև 1-ով սահմանված իրազեկման թերթիկի, Ձև 2-ով սահմանված «Պացիենտի բժշկական կազմակերպություն այցերի գրանցամատյան»-ի և Ձև 3-ով սահմանված «Պացիենտի շարունակական հսկողության քարտ»-ի վերաբերյալ կետեր` պետական պատվերի շրջանակներում ինտերվենցիոն սրտաբանական բժշկական օգնություն և սպասարկում իրականացնող բժշկական հաստատությունների համար:
	Չի ընդունվել: 
Գործում են բժշկական կենտրոններ, որոնք վճարովի հիմունքներով իրականացնում են ինտերվենցիոն բժշկական օգնություն և սպասրկում,  ուստի առաջարկված կետի նախատեսումը, նշանակում է վերահսկողություն իրականացնել միայն պետական պատվերի շրջանակում իրականացվող ինտերվենցիոն ծառայությունների դեպքում, իսկ վճարովին բաց է մնում վերահսկողական ոլորտից։


	3. Առողջապահության նախարարի 2021թ. մայիսի 31-ի թիվ 45-Ն հրամանով հաստատված ուռուցքաբանական բժշկական օգնություն և սպասարկում ստացող մեծահասակ պացիենտի հիվանդության պատմագրի ձևի վերաբերյալ կետ` ուռուցքաբանական բժշկական օգնություն և սպասարկում իրականացնող բժշկական հաստատությունների համար:
	Ընդունվել է:
Նախագծի հարցաշարի 169.3 կետով լրացվել է։


	Միաժամանակ, կից ներկայացվում է Նախագծի Հավելվածով ներկայացված ստուգաթերթի վերաբերյալ լրացուցիչ առաջարկությունները` Track-Changes տարբերակով:
	Մասամբ է ընդունվել:
Ընդունվել են բոլոր առաջարկությունները բացի՝
1. Հարցաշարի 26-րդ կետին նախորդող վերնարգում առաջարկվել էր լրացնել «ընդունարանում» բառը: 
Չի ըդունվել, քանի որ թվարկված են փաստաթղթեր, որոնք լրացվում և շրջանառվում են ոչ միայն ընդունարանում այլ նաև բաժանմունքներում:  
2. Հարցաշարի 103-րդ հարցի «Հղում նորմատիվ իրավական ակտերին» սյունակում առաջարկվել է «բաժին» բառը փոխարինել «գլուխ» բառով:
Հիմք ընդունելով «Նորմատիվ իրավական ակտերի մասին» օրենքի պահանջները, փոխարինվել է «կետ» բառով:

	3. Էկոնոմիկայի նախարարություն

	22.02.2022թ.

	
	N 033/10920-2022 

	Դիտողություններ և առաջարկություններ չունի: 
	

	4. Ֆինանսների նախարարություն

	22.02.2022թ.

	
	N 034/11106-2022 

	Դիտողություններ և առաջարկություններ չունի: 
	

	5. Արդարադատության նախարարություն

	15.04.2022թ.

	
	N 035/23472-2022 

	1. «Հայաստանի Հանրապետության կառավարության 2020 թվականի ապրիլի 30-ի N 718-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով հաստատվող հավելվածի (այսուհետ՝ Հավելված) վերևի աջ անկյունում Հայաստանի Հանրապետության կառավարության 2020 թվականի ապրիլի 30-ի N 718-Ն որոշման վավերապայմանների փոխարեն անհրաժեշտ է նշել սույն Նախագծի վավերապայմանները՝ հիմք ընդունելով «Նորմատիվ իրավական ակտերի մասին» 13-րդ հոդվածի 9-րդ մասի դրույթները, այն է՝ նորմատիվ իրավական ակտով հաստատվող կանոնները, կանոնադրությունները, կարգերը, ցանկերը, աղյուսակները և այլն ամրագրվում են (կամ ձևակերպվում են) նորմատիվ իրավական ակտի անբաժանելի մաս համարվող հավելվածների ձևով: Հավելվածներն առանց տվյալ նորմատիվ իրավական ակտի իրավաբանական ուժ չունեն: Նորմատիվ իրավական ակտի համապատասխան մասերը հղում են պարունակում այդ հավելվածներին:
	Ընդունվել է:
Կատարվել է համապատասխան փոփոխություն:


	2. Հավելվածի ամբողջ տեքստում անհրաժեշտ է ապահովել «Նորմատիվ իրավական ակտերի մասին» օրենքի 21-րդ հոդվածի 5-րդ մասի պահանջը, համաձայն որի՝ (…) «թվական» բառը և դրա հոլովաձևերը գրվում են ամբողջությամբ:
	Ընդունվել է:
Կատարվել են համապատասխան փոփոխություններ:


	3. Հավելվածի հարցաշարի 2-րդ կետում նախատեսվում է ընդհանուր դրույթ հիվանդանոցի կազմում պարտադիր ներառվող բաժինների, բաժանմունքների և այլնի մասին, իսկ, այնուհետև, 2.1-2.4-րդ կետերում արդեն թվարկվում են դրանք: Հետևաբար, նկատի ունենալով, որ 2.1-2.4-րդ կետերը, ըստ էության, 2-րդ կետի շարունակությունն են, առաջարկում ենք Հավելվածի հարցաշարում դրանք նախատեսել ենթակետերի տեսքով:
Սույն դիտողությունը վերաբերում է նաև Հավելվածի հարցաշարի մյուս կետերում առկա համանման կարգավորումներին:
	Չի ընդունվել:
Ստուգաթերթերի հարցաշարի տվյալ ձևաչափը աշխատանքային կարգով նախկինում քննարկվել և որոշվել է շարադրել Նախագծով ներկայացված տարբերակով: 
Ստուգման ակտում հստակ հղումներ կատարելու նպատակով նախապատվությունը տրվում է ներկայացված տարբերակով համարակալմանը: 

	4. Հավելվածի հարցաշարի 4.1-րդ կետով սահմանվող կարգավորումն առաջարկում ենք նախատեսել որպես 4-րդ կետի շարունակություն՝ նկատի ունենալով, որ բացակայում է առանձին կետի բաժանելու անհրաժեշտությունը:
Ինչպես նաև 4.1-րդ կետի «Հարց» սյունակից առաջարկում ենք հանել «Բժշկի կամ» բառերը՝ հիմք ընդունելով Հայաստանի Հանրապետության կառավարության 2002 թվականի դեկտեմբերի 5-ի N 1936-Ն որոշման 2-րդ հավելվածի 99.3-րդ կետի դրույթները, համաձայն որոնց՝ վիճակագրական և մատենավարման ծառայությունում նախատեսված է միայն միջին բուժաշխատողի վերաբերյալ կադրային հագեցվածության պահանջ:
	Մասամբ է ընդունվել:
Ստուգաթերթերի հարցաշարի տվյալ ձևաչափը աշխատանքային կարգով նախկինում քննարկվել և որոշվել է շարադրել Նախագծով ներկայացված տարբերակով:

Կատարվել են համապատասխան փոփոխություններ:

	5. Հավելվածի հարցաշարի 17-րդ կետից հետո շարադրված և չհամարակալված պարբերությունն անհրաժեշտ է համարակալել՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի կարգավորումները, ըստ որոնց՝ ենթաօրենսդրական նորմատիվ իրավական ակտերում բովանդակությամբ համասեռ կետերը կարող են միավորվել գլուխներում: Գլուխները կարող են միավորվել բաժիններում: Նորմատիվ իրավական ակտի բաժիններն ու գլուխները համարակալվում են արաբական թվանշաններով: Բաժիններն ու գլուխները ունենում են վերնագրեր, որոնք պետք է համապատասխանեն դրանց բովանդակությանը: Գլուխների և բաժինների վերնագրերը գրվում են մեծատառերով, և վերնագրերի վերջում որևէ կետադրական նշան չի դրվում:
Սույն դիտողությունը վերաբերում է նաև Հավելվածի հարցաշարի մյուս հատվածներում առկա համանման կարգավորումներին:
	Չի ընդունվել:
Տվյալ «պարբերությունը» նշվում է որպես առանձանցված կաբինետի անվանում, իսկ վերնագրերը և պահանջները համարակալված են «Նորմատիվ իրավական ակտերի մասին» օրենքի 14-րդ հոդվածի կարգավորումների համաձայն:

	6. Հավելվածի հարցաշարի 33-րդ կետի «Հղում նորմատիվ իրավական ակտերին» սյունակում անհրաժեշտ է նշել Հայաստանի Հանրապետության առողջապահության նախարարի հրամանի կրճատ անվանումը՝ նկատի ունենալով «Նորմատիվ իրավական ակտերի մասին» օրենքի 17-րդ հոդվածի 8-րդ մասի դրույթները, այն է՝ հղում կատարելիս նորմատիվ իրավական ակտի լրիվ անվանումը հիշատակվում է նորմատիվ իրավական ակտում փոփոխություններ կամ լրացումներ նախատեսող կամ նորմատիվ իրավական ակտի գործողությունը դադարեցնող ակտում: Մյուս դեպքերում նորմատիվ իրավական այլ ակտի հղումներ կատարելիս կարող է նշվել իրավական ակտի կրճատ անվանումը:
Հավելվածի վերջում նախատեսված նորմատիվ իրավական ակտերի ցանկի 1-ին կետում նույնպես անհրաժեշտ է նշել «Բնակչության բժշկական օգնության և սպասարկման մասին» օրենքի կրճատ անվանումը:
	Ընդունվել է:
Կատարվել են համապատասխան փոփոխություններ:


	7. Հավելվածի հարցաշարից հետո առկա է ծանոթագրությունների տեքստ, որը, սակայն, համարակալված չէ:
Այս առումով, առաջարկում ենք հիշյալ տեքստը համարակալել՝ հիմք ընդունելով «Նորմատիվ իրավական ակտերի մասին» օրենքի 21-րդ հոդվածի 1-ին մասի դրույթները, այն է՝ նորմատիվ իրավական ակտում բացատրությունների կամ ծանոթագրությունների տեքստը տրվում է առանձին հոդվածների, մասերի, կետերի, ենթակետերի կամ պարբերությունների տեսքով:




Ինչպես նաև ծանոթագրությունների տեքստի Նշում 6-ի վերևի աջ անկյունից առաջարկում ենք հանել «Հավելված 1 ՀՀ առողջապահության նախարարի 2014 թվականի փետրվարի 14-ի N 02-Ն հրամանի» բառերը:
Սույն դիտողությունը վերաբերում է նաև Նշում 7-ի վերևի աջ անկյունում առկա նույնաբովանդակ կարգավորմանը:
	Մասամբ է ընդունվել:
[bookmark: _GoBack]Պարզաբանում. սույն հարցը աշխատանքային կարգով նախկինում քննարկվել է և որդեգրվել է ստուգաթերթերի ծանոթագրության տեքստը շարադրել Նախագծով ներկայացված ձևով, հաշվի է առնվել նաև այն հանգամանքը, որ «Նորմատիվ իրավական ակտերի մասին» ՀՀ օրենքի 21-րդ հոդվածի 1-ին մասը տվյալ կոնտեքստում կիրառելի չէ, քանի որ մատնանշված մասը վերաբերում է հավելվածում ներառվող ստուգաթերթին, որը ներկակայացված չէ առանձին հոդվածների, մասերի, կետերի, ենթակետերի կամ պարբերությունների տեսքով:

Կատարվել են համապատասխան փոփոխություններ:



